
ТекІуэныгъэ Махуэшхуэм хуэкІуэу, видеокон-
ференц зэпыщІэныгъэ щытыкІэм иту, Урысейм 
и хэгъуэгу 11-м щІэуэ къыщызэІуаха, Ену блэ Ма-
фІэ 22-рэ щІыуэпс гъуэзым пащІащ. Апхуэдэщ, 
Псков областыр, Къэрэшей-Черкес Республикэр, 
Краснодар, Ставрополь крайхэр, Новгород, Омск, 
Самарэ, Саратов, Сахалин, Смоленск, Челябинск 
областхэр. 

Къэрэшей-Черкес Республикэм и Медногорск 
жылагъуэм Ену блэ МафІэр  «Журавли» мемори-
алым къыщызэІуахащ. 

А Іуэхугъуэм хэтащ КъЧР-м и ЦІыхубэ Зэ-
ІущІэм (Парламентым) и тхьэмадэ Иванов Алек-
сандр, «Газпром межрегионгаз Черкесск» ООО-м 
и генеральнэ унафэщІ Дергачев Олег, Уарп район 
администрацэм и Іэтащхьэ Зайцев Михаил, жы-
лагъуэм щыпсэухэмрэ хьэщІэхэмрэ. 

ТУАРШЫ Ирэ

ЩIыхь зиIэ Хэку зауэшхуэм и ветеранхэ!
ПщIэ зыхуэсщI си хэкуэгъухэ!

Си гум гуапэу къыбгъэдэкIыу сывохъуэхъу махуэщIышхуэмкIэ – ТекIуэныгъэм и 
МахуэмкIэ! 

Накъыгъэм и 9-р – мамырыгъэмрэ хуитыныгъэмрэ тыгъэ къытхуэзыщIахэм, 
фронтымрэ тылымрэ щызэуахэм, зауэнэужь илъэс хьэлъэхэм къэралыр зэфIэ-
зыгъэувэжахэм фIыщIэ щахуэтщI махуэщ. Нобэ яхуэфащэ пщIэрэ фIыщIэрэ яхудощI 
ди ветеранхэм, тылым Iутахэм, зауэ илъэс хьэлъэхэм хиубыдахэм, мамыр уафэм 
щыпсэуным папщIэ цIыху мелуанхэм я хуитыныгъэр зыхъумахэм.

ПщIэ зыхуэсщI си хэкуэгъухэ!
Сывохъуэхъу узыншагъэ фиIэну, гъащIэ нэху, тынш, кIыхь къэвгъэщIэну, псэ хуа-

багъэрэ Iыхьлыхэм я гулъытэрэ къыфлъысыну!

КЪЭЗЭНОКЪУЭ Кърым,
Урысей Федерацэм и Федеральнэ ЗэIущIэм ФедерацэмкIэ 

и Советым КъЧР-м къыбгъэдэкIыу хэт сенатор  

Ди республикэри а Iуэхум жыджэру сыт щыгъуи хэтщ. КъЧР-м и Iэтащхьэ Темрезов Рэшид  диктантыр 
япэу зытхахэм яхэтащ. Хэгъуэгум и лIыщхьэм фIыщIэ яхуищIащ илъэсих хъуауэ екIуэкI мы Iуэхугъуэр къызэ-
зыгъэпэщхэм, абы итыну упщIэ гъэщIэгъуэнхэр къэзыгупсысхэм. Зи ныбжькIэ зэхуэмыдэ цIыхухэр къызэры-
зэщIиубыдэр, ар зэрафIэгъэщIэгъуэныным, зэрыдихьэхыным хуэдэу упщIэхэр къызэрызэгъэпэщар къыхигъэ-
щащ. Илъэс къэс а Iуэхум къыхыхьэхэр нэхъыбэ зэрыхъуми зэрырипагэр жиIащ.

«ТекIуэныгъэм и Iуэрытхыр — ди щIэныгъэр къэзыгъэлъагъуэ, е хэзыгъахъуэу щыт Iуэхугъуэ къудейкъым, 
атIэ  илъэс бжыгъэ хъуауэ Урысейм щыпсэухэр зыщIапIыкI гъэсэныгъэм, цIыхум и лъапIэныгъэ нэхъыщ-    
хьэхэр ди сабийхэм зэрахэтлъхьэн Iэмалщ. Мыхьэнэ иIэщ Хэку зауэшхуэм къыщыхъуауэ тхыдэм хэт пэжыгъэр, 
ди цIыху хахуэхэм я лIыгъэр зыщыдмыгъэгъупщэным.  ДоцIыхуж икIи дрогушхуэ ди фронтовик лIыхъужьхэм, 
тылым щылэжьа дэтхэнэми!» — щитхащ Темрезов Рэшид и телеграм-каналым.

Мыхьэнэшхуэ зиIэ тхыгъэ
Хэку зауэшхуэм и тхыдэр цIыхубэм фIыуэ ягъэцIыхунымкIэ IэмалыфIу щыт, 

«Диктант Победы» къэралыбэ мыхьэнэ зиIэ акцэр, хабзэ зэрыхъуауэ, илъэс къэс 
майм и 9-м хуэкIуэу ирагъэкIуэкI.  

Ар нэхъыщхьэу хуэунэтIащ Хэкур яхъумэу хэкIуэда зауэлIхэм я фэе-
плъыр къызэтегъэнэным. Ар ирагъэхъулIащ 1941-1945 гъэхэм екIуэкIа Хэку 
зауэшхуэм къыщахьа ТекIуэныгъэр илъэс бжыгъэ щрикъу къыкIэлъыкIуэ 
махуэм.

Георгиевскэ лентIыр хахуагъэм, гушхуэныгъэм, тхыдэ лъэхъэнэ зэхуэ-
мыдэхэм Хэкур зыхъумахэм, зауэ операцэ хэхам деж ди шынагъуэншагъэр 
къызэфIэзыгъэкIхэм я лIыгъэм пщIэ зэрыхуэтщIым и нагъыщэщ! 

Мы акцэм къыхыхьащ Хьэбэз районым и курыт еджапIэхэм щылажьэ 
волонтёр гупхэр. Абыхэм ящыщщ Али-Бэрдыкъуэ къуажэм дэт е 2-нэ ку-
рыт еджапIэм и КИД-м иригъэкIуэкIа хэкупсэ акцэри. 

ЛIыгъэм и нагъыщэ
ТекIуэныгъэм и Махуэм ипэ къихуэу яублащ 

гъэ къэси ирагъэкIуэкI «Георгиевская ленточка» 
Урысейпсо акцэр. 

Къэрэшей лъэпкъым 
къызэригъэзэжрэ мы 
гъэм илъэс 67-рэ зэры-
рикъум ипкъ иту, рес-
публикэм гуфIэгъуэ да-
уэдапщэхэр щекIуэкIащ.

Накъыгъэм и 3 пщэд-
джыжьым Карачаевск къа-
лэм и Iэхэлъахэм щыт фэ-
еплъ мемориалым  жыла-
гъуэр щызэхуэсащ, депор-
тацэ илъэсхэм хэкIуэдахэм 
яхуэщыгъуащ, удз гъэгъахэр 
сыным щагъэтIылъащ.

Иужьым, республикэ 
къалащхьэм и «ХытІыгу 
ЩхъуантІэ» зыгъэпсэхупІэ 
паркым гуфІэгъуэ Іуэхугъуэ 
нэхъыщхьэр щекІуэкІащ.

Пшыхьым хэтащ КъЧР-м 
и Іэтащхьэ Темрезов Рэшид, 
республикэм и ЦІыхубэ Зэ-
ІущІэм (Парламентым) и 
тхьэмадэ Иванов Александр, 
республикэм и Правитель-
ствэм и тхьэмадэ Аргун Му-
рат, ди хэгъуэгум къыб-
гъэдэкІыу Федеральнэ Зэ-
ІущІэм хэт сенаторхэр: Къэ-
зэнокъуэ Кърымрэ Салпага-
ров Ахъмэтрэ, къалэдэсхэр, 
хьэщІэхэр, нэхъыжьхэр, щІа-
лэгъуалэр. 

Темрезов Рэшид къызэ-
хуэсахэм захуигъазэкІэрэ, 
жиIащ къэрэшей лъэпкъыр 
и лъахэ щимысыжми, я ха-

ХЪУЭХЪУХЭР

ГуфІэри нэпсри зэщІэту
МахуэщIым къикIыу

бзэм, я гуащІэм хуэпэжу, икъ-
рар хуаІэу къызэрекІуэкІар. 
Абы и нагъыщэщ гуащІэ-
дэкІ, зэуапІэ фронтхэм лъэ-
пкъым и къуэ, ипхъу хахуэ-
хэм, гуащІэрылажьэшхуэхэм 
къыхуагъэфэща нагъыщэ-
хэр, дамыгъэхэр, щІыхьы-
цІэхэр. 

Хэгъуэгум и Іэтащхьэм 

къыхигъэщащ къытщІэхъуэ 
щІэблэм апхуэдэ хабзэфІ-
хэм адэкІи зэрыпащэнум 
шэч къызэрытримыхьэр. 

Къэпсэлъахэм къыхагъэ-
щащ нобэ СВО-м щыІэ ди за-
уэлІхэм я лІыгъэри, лъэпкъ 
зэкъуэтыныгъэм и фІыгъуэ-
ри, ахэр сыт щыгъуи тхъума-
пхъэ фІыгъуэу зэрыщытри.

ЖыІэпхъэщи, лъэпкъым 
и гуфІэгъуэ махуэм хуэкІуэу 
республикэм и ІуэхущІапІэ, 
еджапІэ зэхуэмыдэхэм лэ-
жьыгъэшхуэ щекІуэкІащ, 
щІэблэм тхыдэ къэхъукъа-
щІэ гуауэр ягъэцІыхуныр, 
фэеплъ хуегъэщІыныр и 
купщІэу. 

ТУАРШЫ Ирэ

"Вечный огонь"

Ену — фэеплъ

" День Победы" 
уэрэдыр адыгэбзэкIэ

ЗэзыдзэкIар
 ДЖЭДГЪЭФ Борисщ

1. ТекIуэныгъэ – ар 
            дэ сыту тпэжыжьа.
Хуэдэт мафIэ ужьыхам 
                     дэп хисхьэжа.
Ди гъуэгуанэр, 
          сабэ защIэурэ, лыгъейт,
Дэ мы махуэр 
       зэрытлъэкIкIэ къэдугъуейт.

Ежьу:

Ар, а ТекIуэныгъэр
ГынкIэрэ гъэнщIащ.
А гуфIэгъуэр
Нэзэрыхъэ зэщIэтхъуащ.

Нэм гуфIэгъуэр
ГуфIэ нэпсу къыщIэжащ.
Махуэ дыгъэ!
ТекIуэныгъэ!
ТекIуэныгъэ!

2. Махуи жэщи жыр 
            щагъавэ хьэкухэм деж
Хэку нэбдзыпэ 
               къыщехауэ ямыщIэж.
Махуи жэщи 
         ебэнт зауэ шэчыгъуейм, –
Дэ мы махуэр 
        зэрытлъэкIкIэ къэдугъуейт.

Ежьу

3. Сэлам, ди анэ, къэкIуэжахэм 
                       куэд тхэщIащ
ЛъапцIэрыщэу 
     зжынт уэсэпсыр, гум жиIащ
ТкIуащ иныкъуэр 
       дэ Европэм, ЩIы хъурейм, –
ТфIэфIт мы махуэр 
       зэрытлъэкIкIэ къэдугъуейм.

Ежьу

Ди ветеран, тылым и лэжьакІуэ лъапІэхэ, 
пщІэ зыхуэтщІ ди хэкуэгъухэ!

Ди гум къыбгъэдэкІыу дывохъуэхъу  ди къэралымкІэ нэхъыщхьэ дыдэ 
махуэщІым — ТекІуэныгъэм и Махуэм и щІыхькІэ!

Илъэс 79-рэ текІыжащ Хэку зауэшхуэм и уафэгъуагъуэр зэрытщхьэщыкІрэ. Ара-
ми, зауэр зылъэмыІэса, лІыхъужьым и фэеплъыр щамыхъумэ зы унагъуи Урысейм 
искъым. Аращ илъэс пщІы бжыгъэу, лІыщІыгъуэу дапщэ темыкІами, урысей цІыху-
бэмкІэ накъыгъэм и 9-р нэхъ махуэ лъапІэрэ хэІэтыкІахэм ящыщу щІыщытынур, 
ТекІуэныгъэр къэзыхьа цІыхубэр псом нэхърэ нэхъ быдэу зэригъэубыду. 

Республикэм и къуэ, ипхъу куэдым я гъащIэр халъхьащ а зауэм. Дэ дрогушхуэ Хэку 
зауэшхуэм и фронтхэм Іута ди хэкуэгъу мин 46-м, къытхэмытыж ветеран къэс, 
псэууэ къэзыгъэзэжа фронтовикхэм. Абыхэм я фэеплъыр игъащІэкІи тхъумэнущ. 

Мы махуэщІ хъарзынэм гум къыбгъэдэкІ фІыщІэ псалъэхэр яхудогъэфащэ пщІэшхуэ 
зыхуэтщІ ди ветеран лъапІэхэм, тылым щылэжьахэм. Ди щхьэхэр фхудогъэщхъ фэ, 
Хэку уардэм, лъэрыхьым дыщыпсэунымкІэ насыпыр тыгъэ къытхуэзыщІахэм. Дэ зэ-
гуэрми тхуэмыпшынын фи щІыхуэу ттелъынущ ар. Ди къалэнщ къытщІэхъуэ щІэ-
блэр фашизмэм пэжыжьэ тщІыныр. Урысей зауэлІхэм, абыхэм ящыщу ди хэкуэгъу-    
хэм — СВО-м хэтхэм нобэ зрапщыт, ядоплъей я адэжьхэм, абыхэм Хэкум                            
и ТекІуэныгъэм и щІыхькІэ къагъэлъэгъуа я лІыгъэм. ТекІуэныгъэр дыдеинущ!

МахуэщІымкІэ, ди хэкуэгъу лъапІэхэ! ТекІуэныгъэм и МахуэмкІэ!

ТЕМРЕЗОВ Рэшид,
Къэрэшей-Черкес Республикэм и Іэтащхьэ

ИВАНОВ Александр, 
Къэрэшей-Черкес Республикэм и 

ЦІыхубэ ЗэІущІэм (Парламентым) и тхьэмадэ

АРГУН Мурат,
Къэрэшей-Черкес Республикэм и Правительствэм и тхьэмадэ

Хэкур зыхъума ди лэжьэгъухэр

Редактор нэхъыщхьэу зауэм Iутахэр

 НЭПТЫГЪУ Iэмин НЭПТЫГЪУ Iэмин
(хэкIуэдащ)(хэкIуэдащ)

ДЫЩЭКI ХьэсэмбийДЫЩЭКI Хьэсэмбий
(хэкIуэдащ)(хэкIуэдащ)

АЖИЙ ЧыхьэбэнАЖИЙ Чыхьэбэн
(хъыбарыншэ хъуащ)(хъыбарыншэ хъуащ)

МАШЫКЪУЭ ХьэжумарМАШЫКЪУЭ Хьэжумар
(къигъэзэжащ)(къигъэзэжащ)

УЭХЪУТЭ АнзорУЭХЪУТЭ Анзор
(къигъэзэжащ)(къигъэзэжащ)

КЪАРДЭН ХьэсанэКЪАРДЭН Хьэсанэ
(хэкIуэдащ)(хэкIуэдащ)

ДЭБАГЪУЭ СулътIанДЭБАГЪУЭ СулътIан
(къигъэзэжащ)(къигъэзэжащ)

АРГУН АубэчырАРГУН Аубэчыр
(къигъэзэжащ)(къигъэзэжащ)

КЪАРДЭН ХьэсэмбийКЪАРДЭН Хьэсэмбий
(къигъэзэжащ)(къигъэзэжащ)

ХЪЫТIУ СэйдинХЪЫТIУ Сэйдин
(къигъэзэжащ)(къигъэзэжащ)

АСЛЪЭНЫКЪУЭ АСЛЪЭНЫКЪУЭ 
ПщымырбийПщымырбий
(къигъэзэжащ)(къигъэзэжащ)

ШУРДЫМ КущыкуШУРДЫМ Кущыку
(къигъэзэжащ)(къигъэзэжащ)

КЪАРДЭН Къазий Жамхъуэт и къуэр

УЭХЪУТЭ Айтэч Мастэ и къуэр

ДЫЩЭКI Чэмил ПIатIэ и къуэр

БЕШТО Мэхьмуд Азэмэт и къуэр

МАМХЭГЪ Жыхьэбэн МАМХЭГЪ Жыхьэбэн 
(къигъэзэжащ)(къигъэзэжащ)

Хэку зауэ Иныр щекIуэкIа илъэсхэр 
нэхъ тпэжыжьэ хъухункIэ ТекIуэны-
гъэшхуэр къытхуэзыхьа ди зауэлI-

хэр нэхъ мащIэ мэхъу, бгъуэтыжкъым абы-
хэм яхьэлIа хъыбархэмрэ сурэтхэмрэ. Нобэ 
унагъуэ куэд бгъуэтыжынукъым тхыдэ мы-
хьэнэшхуэ зиIэ сурэт гуэр ихъумэфауэ.

Черкесск къалэм щыпсэуа Шурдым Та-
марэ педучилищэм щIэсахэм ящыщщ, къы-
деджа Шурдым Кушыку щхьэгъусэ къыхуэ-
хъуати, абы и щIалэгъуэм ехьэлIа сурэт 
къызэрымыкIуэ ихъумэфащ. Ар къызэры-
мыкIуэ ещIыр Совет Союзым и ЛIыхъужь 
Хьэбэч Умар, ди адыгэ, абазэ щIалэ хъар-
зынэхэм я щIалэгъуэр тхыдэм зэрыхуихъу-
мэфам.

Тамарэ къыдитауэ фи пащхьэ итлъхьэ 
сурэтым итщ илъэс бжыгъэкIэ зэкъуэшым 
хуэдэу зэщIыгъуа, зэдеджа, зауэм и хьэлъа-
пIэмрэ и гуащIапIэмрэ зышэча, ТекIуэны-
гъэм и Махуэр къэгъэгъунэгъуным хуэфащэ 
къару хэзылъхьа щIалитху. Ахэр Къубинэ 
щыщ Дэгужьей Хмарэ, Хъумэрэ щыщ Темыр 
Хьэжмусэ, Малый Зеленчук къуажэм къы-
щыхъуа, Совет Союзым и ЛIыхъужь Хьэбэч 
Умар, Псыжь къуажэм щыщ Хьэчыкъуэ Зэ-
мэхъшэрий, Зеикъуэ къыдэкIа Шурдым Ку-
шыку сымэщ.

Жагъуэ зэрыхъущи, щIалитхум ящыщ 
зыри псэужкъым.

ГъэщIэгъуэнщ мы щIалитхум я къекIуэ-
кIыкIам утепсэлъыхьыну. Я гугъу тщIынщ 
сурэтым зэрызэкIэлъыкIуэм хуэдэу сэмэгум-
кIэ къыщыщIэддзэнщи.

ДЭГУЖЬЕЙ Хмарэ

Мы абазэ щIалэр 1920 гъэм Къуби-
нэ къуажэм къыщалъхуащ. Япэ 
дыдэ щIэныгъэ зэзыгъэгъуэтыну 

гукъыдэж зиIахэм яхэтащ. ИкIи я къуажэм 
классиблыр къыщиуха нэужь, Черкесск пед-
училищэм щIыхьащ, 1939 гъэм ар къыщиу-
хым я къуажэ егъэджакIуэу ягъэкIуэжащ. 
Кадр офицеру дзэм къулыкъу щищIэу зауэр 
къежьащ. Нэхъапэ гъэр ящIахэм яхэтащ. Къы-
щIэпхъуэжмэ, яубыдыжурэ, щэнейрэ лаге-
рым къикIуэсыкIыжащ. Ещанэр къехъулIэ-
ри, Брест парти зан зэгухьэныгъэм Чкалов и 
цIэр зезыхьэу хэт отрядым хыхьащ, 1943 
гъэм мартым и 1-м къыщыщIэдзауэ (къа-
укIыху) абы хэтащ.

Хмарэ къыдэзэуа партизанхэу Цветков 
Александр, Никитич Николай, нэгъуэщIхэм 
зэрыжаIэжамкIэ, узыфIэмыкIыжын парти зан 
гуейуэ, бийм и псэр Iузыхыу щытащ. Зы нэ-
мыцэ штабкъым, гарнизонкъым къигъэуар, 
гъущI гъуэгуу зэтрикъутар, мафIэгуу игъэ-
лъэныкъуэбар, мащIэкъым бийуэ зэтриукIар.

Абыхэм зэрыжаIэжамкIэ, нэхъ Iуэху гу-
гъур, шынагъуэу щытыр дзыхь зыхуащIхэм 
яхэтащ Хмари. Хъыбар къаIэрыхьат нэмы-
цэхэм я лъэныкъуэ хъуа власовцхэм парти-
занхэм къадэIэпыкъуфынухэр яхэту, парти-
занхэм къаIущIэну хуейуэ. Хмарэ зи пашэ 

Тхыдэ хъужа сурэтым къиIуэтэжыр
гупым пщэрылъ хуащIри ягъэкIуащ. Гъэ-
пцIагъэу къыщIэкIащ хъыбарыр икIи нэмы-
цэхэм къыщаухъуреихьым, затакъым, нэ-
мыцэ гупыфI здахьу я гъащIэр ятащ 1944 
гъэм майм и 19-м. ЩIыпIэм щыпсэу цIыху-
хэри яхэту щыщIалъхьащ Пигановичи бела-
рус къуажэ цIыкIум. 1970 гъэм нэгъунэ 
Хмарэ хъыбарыншэу кIуэдауэ къалъытащ. 
«Фэеплъ» тхылъми апхуэдэу ихуэну къыщIэ-
кIынт, Къубинэ еджапIэм и етхуанэ «в» 
классым хэса лъыхъуакIуэхэр мыхъуатэмэ. 
Ахэр архив, щIыпIэ зэхуэмыдэхэм тхэурэ 
къащIащ партизану зэрыщытар, Брест об-
ластым зэрыщыкIуэдар. ИтIани зыпащIащ 
Беларусым; партым и ЦК-м, институт, архив 
зэхуэмыдэхэм. ИкIи хьэкъыпIэкIэ зэха-      
гъэкIащ Хмарэ и къекIуэкIыкIар, здаукIар, 
здыщIалъхьар. ЕгъэджакIуэ Балэ Динэ я па-
шэу къэхутакIуэхэр Беларусым кIуащ, Хмарэ и 
кхъэр къагъуэтащ, щIыгу IэмыщIэ здахьати, 
тралъхьащ. Абы лъандэрэ къуажитIым — 
Къубинэрэ Пигановичрэ — зэпыщIэныгъэ 
зэхуаIэщ.

Хмарэ зэрызэуамрэ лIыгъэу зэрихьамрэ 
къыщащIэм, Къубинэ еджапIэм и цIэр фIа-
щащ. Псэууэ къэна партизанхэм къаIэтат Со-
вет Союзым и ЛIыхъужь цIэр къыфIащыну. 
Полковник Нежинский Валентини тхыгъэ-
шхуэ хуитхащ Дэгужьейм, «Солдаты умирают 
с ору жием» тхылъым ихуащ. Мис апхуэдэ 
фэеплъ къигъэнащ Дэгужьей Хмарэ. 

ТЕМЫР Хьэжмусэ

Зауэм икIыхьагъкIэ хэта Хьэжмусэ и 
насып къихьащ псэууэ къыхэкIыжын, 
гъащIэ кIыхь къигъэщэн. Ари Хмарэ 

и ныбжьэгъу дыдэщ, 1920 гъэм Хъумэрэ къуа-
жэм къыщалъхуащ. И гуащIэдэкI гъащIэри 
егъэджакIуэкIэ къыщIидзащ. Ауэ куэд темы-
кIыу Черкесск педучилищэр къыщиуха 1939 
гъэ дыдэм къулыкъум яшащ.

Апщыгъуэм щIэныгъэншэр куэдти, щIэ-
ныгъэ зиIэу къагъуэта адыгэ щIалэр ягъэ-
кIуащ Гомель пулемет училищэм. 1941 гъэм 
лейтенантыцIэр иIэу ар къиуха къудейуэ 
зауэр къежьащ. ИкIи мазэ нэхъ темыкIыу 
фронтым Iухьэри, ТекIуэныгъэр къахьыхун-
кIэ Iутащ.

Ротэм и командиру, батальоным и шта-
бым и Iэтащхьэу, нэгъуэщI IэнатIэхэр игъэ-
защIэу щызэуащ КъухьэпIэ фронтым. Моск-
ва, Сталинград зыхъумахэм, Украинэр, Бе-
ларусыр, Польшэр, Кенигсберг къалэр, нэ-
гъуэщIхэр хуит къэзыщIыжахэм, Берлин 
къэзыщтахэм яхэтащ лIыгъэрэ гуеигъэрэ къи-
гъэлъагъуэу. Абыхэм я телъхьэщ Красное 
Знамя, Хэку зауэшхуэ (езанэ нагъыщэ) ор-
денхэр, «Германиер къызэращтам папщIэ», 
«Москва зэрахъумам папщIэ», «Польшэр хуит 
къызэращIыжам папщIэ», «Кенигсберг хуит 

къызэращIыжам папщIэ» медалхэр къызэ-
рыхуагъэфэщар.

Хьэжмусэ 1945 гъэм къулыкъум къыхэ-
кIыжащ, 1985 гъэм нэгъуни я къуажэм щы-
егъэджэкIуащ, «И лэжьэкIэфIым папщIэ» ме-
даль къыхуагъэфэщащ.

Пенсэм кIуа нэужьи пщIэншэу зэманыр 
игъэкIуакъым, и къуажэм, и къуажэгъухэм 
Iуэхушхуэ яхуилэжьащ — къуажэм и тхыдэр 
яхуитхащ, и къуажэгъу щIалэхэр къыдэIэ-
пыкъури, тхылъу къыдигъэкIыжащ. Абы 
къыдэкIуэу къыдеджа, и ныбжьэгъу, Совет 
Союзым и ЛIыхъужь Хьэбэч Умар и фэ-
еплъыр хъумэнымкIэ мащIэкъым илэжьар: 
итхащ гукъэкIыжхэр, усэ, сурэтхэр музейхэм 
къахуигъуэтыжащ. Зыщигъэгъупщакъым су-
рэтым къыдит адрей и ныбжьэгъуфIхэри.

ХЬЭБЭЧ Умар

Умар теухуауэ ятхар мащIэкъым. ТхакIуэ-
хэу Брат Хьэбасрэ Нежинский Валентинрэ 
тхылъ хьэлэмэтхэр къыдагъэкIащ, куэдщ гу-
къэкIыжхэр. Арами, илъэс 24-рэ нэхъ къэ-
зымыгъэщIа, Хэкум папщIэ зи гъащIэр зыта 
щIалэм хужыпIэфыну къыкъуэкIыжыр куэд 
мэхъу. Апхуэдэщ и еджэгъуахэм я гукъэ-
кIыжхэр, щIэуэ къагъуэтыж тхылъхэр, су-
рэтхэр. Апхуэдэ зыщ мы тхыгъэм зи гугъу 
щытщI сурэтри.

Къыдеджа Темыр Хьэжмуси Хьэчыкъуэ 
Зэмэхъшэрии жаIэжт Умар икъукIэ гурыхуэу, 
псоми дихьэхыу зэрыщытар. АтIэ апщыгъуэм, 
1939 гъэм, диплом плъыжькIэ къэзухыфу 
щытар зырыз дыдэт. Умар ар хузэфIэкIащ.

И Iэзагъымрэ и гурыхуагъымрэ къыщхьэ-
пэжащ 1940 гъэм военнэ училищэм щы-
щIыхьами, взводым, ротэм, батальоным и 
командиру щыщытами.

ИлъэсиплI енкIэ фронтым къыIумыкIыу 
Iутыфар куэдкъым. Умар а гъуэгуанэ гугъур, 
ажалкIэ гъэнщIар икIуащ, зауэр иухыным 
махуэ 29-рэ фIэкI имыIэжу Венэ къалэр хуит 
къыщащIыжым хэкIуэдащ. Хэку зауэшхуэ, 
Невский Александр орденхэм къадэкIуэу, 
щэнейрэ и цIэр къраIуащ Совет Союзым и 

ЛIыхъужьыцIэр къыфIащыну. Уеблэмэ, ЛIы-
хъужьу зытетха и сыныр Венэ къалэм щыт 
пэтрэ 1990 гъэращ псэрэ къарукIэ, и гъа-
щIэмкIэ къилъэща ЛIыхъужьыцIэр къыщы-
фIащыжар. Ар я фIыгъэщ цIыху куэдым.

Дунейм темытыжми, и цIэр фIыкIэ жаIэ, 
яхъумэ. Педучилищэм, къуажэ уэрамхэм и 
цIэр зэрахьэ, музейхэр къызэрагъэпэщащ, 1991 
гъэм къыздалъхуа Малый Зеленчук къуажэм 
Умар и цIэр фIащыну Iуэху къаIэтауэ щытащ...

Умар теухуа хъыбар кIэщIыр дыухынщ 
къыдеджа, и ныбжьэгъуа Темыр Хьэжмусэ и 
усэмкIэ.

Утщыгъупщэкъым

Удэсыжкъым уи къуажэм уэ нобэ,
Уэрамыщхьэхэм ущамылъагъуж,
Дызэхуос уэрыншэу уи ныбжьэгъухэр,
ГукъэкIыжхэр зэхудоIуэтэж.
Уи гуфIэкIэр, уи дуней тетыкIэр,
Махуэ къэси ди нэгу къыщIохьэж,
Укъыщалъхуа махуэр дэ дгъэлъапIэу
Уи сурэтым дигу укъегъэкIыж.
Умар цIыкIукIэ дыноджэу, удгъафIэу,
ИлъэситхукIэ дэ дызэдеджащ,
УиIэ псори хэти ейуэ тлъытэу,
ЩIалэ дэгъуэу уэ укъытхэтащ.
Зауэм и гуащIапIэм уэ ухэтми,
Сэлам гуапэр къытхуебгъэхь зэпытт,
ЛIыгъэ пхэлъу бийхэм уаздезауэм,
Лъэпкъым и цIэр лъагэу уэ тхуэпIэтт.
Дызэхуос ныбжьэгъухэр илъэс къэси,
Уи сын лъапIэм Iэ дыдолъэ дэ,
ТекIуэныгъэ Махуэр къыддэпIэту,
Укъытхэтым хуэдэш ноби уэ... 

ХЬЭЧЫКЪУЭ Зэмэхъшэрий

Зэгъусэу педучилищэм къыщIэкIа щIа-
лэхэр а илъэс дыдэм къулыкъум зэ-
дыдашащ. Зэмэхъшэрий зэрыхуэпа-

кIи и дуней тетыкIэкIи зытегъэпсыхьауэ къа-
лъытар шуудзэращ. Львов щыIа полковой 
еджапIэм пулеметчикыу щыхурагъэджат. И 
«максимыр» дэгъуэу зэригъэщIауэ, зэтригъэ-
псыхьауэ, игъэунэхуауэ, фин зауэм хыхьэну 
хьэзыру, апхуэдэ унафи щыIэххэу ар иухащ. 
Абы иужькIэ илъэскIэ Ищхъэрэ Буковинэм 
къулыкъу щищIэжащ.

Зэмэхъшэрий яхэтащ япэ дыдэ нэмыцэ-
дзэм Прут псым деж япэувахэм. ИужькIэ 
жыджэру хэтащ Москва зыхъумахэм, Кав-
казыр, Пруссиер хуит къэзыщIыжахэм. ТIэу-
нейрэ уIэгъэ хъуащ, сымаджэщ зэхуэмыдэ-
хэм щIэлъащ. Зэрыхъужу фронтым Iухьэжу-
рэ, ТекIуэныгъэр къахьыхункIэ дзэхэм яхэтащ.

Псыжь щыщ щIалэм и зауэкIар, лIыгъэу 
зэрихьар зыхуэдэр къагъэлъагъуэ Красная 
Звезда орденитIым, Хэку зауэшхуэ орде-

ным и япэ нагъыщэм, медаль зэхуэмыдэхэм.
Узыншэу, псэууэ и къуажэм къигъэзэжа 

нэужь егъэджэкIуащ. Къэрэшей-Черкес тхылъ 
тедзапIэм и редакторащ, илъэс 12-кIэ, пен-
сэм кIуэхункIэ, «Абазашта» газетым и мэкъу-
мэш отделым и унафэщIу щытащ.

Пенсэм кIуэри, щIэблэм сэбэп яхуэхъуу, и 
чэнджэщыфIхэр яриту, зауэм и хъыбархэм-
кIэ ахэр игъасэу куэдрэ яхэтыжащ.

ШУРДЫМ Кушыку

Сурэтым ит нэрыбгиплIым етхуанэр 
Шурдым Кушыкущ. Ари педучили-
щэр къызэриухыу, и ныбжьэгъухэм 

хуэдэу, къулыкъум дашащ, офицеру, взводым, 
ротэм, батальоным я пашэу зауэм и кIыхьагъ-
кIэ хэтащ. Псом хуэмыдэу Кушыку и цIэм, и 
лIыхъужьыгъэм Къэрэшей-Черкесым исхэр 
щыгъуазэ ищIащ 1943 гъэм и январым 
Черкесск къалэр, областыр бийм къыIэщIэ-
зыгъэкIыжахэм зэрахэтам. Аращ ТекIуэны-
гъэм и Махуэр щагъэлъапIэкIэ, Черкесск хуит 
къызэращIыжам и гугъу щащIкIэ, абы и 
цIэр къыщIраIуэр.

Зауэм зэрыхэтамрэ лIыгъэу къигъэлъэ-
гъуамрэ я щыхьэтщ Крас ное Знамя, Хэку за-
уэшхуэ (езанэ нагъыщэ) орденхэр, медаль 
14 къызэрыхуагъэфэщар.

ЗыкIи нэхъ щыармуакъым мамыр гъащIэ-
ми. И Хэкум къигъэзэжа нэужь Хьэбэз рай-
исполкомым, партым и райкомым, область 
парторганизацэм щылэжьащ, партым и Адыгэ-
Хьэблэ райкомым и япэ секретаращ.

И гуащIэдэкI гъащIэм щыщ IыхьэфI щри-
хьэкIащ адыгэ газетми. Абы и редактор 
нэхъыщхьащ илъэс 19-кIэ. ИужькIэ Къэрэ-
шей-Черкесым и журналистхэм я зэгухьэ-
ныгъэм и пашащ, лъэпкъ журналистикэм зе-
гъэужьыным хэлъхьэныгъэфI хуищIащ. А 
илъэсхэращ адыгэ журналис тхэм я бжыгъэм, 
я IэпщIэлъапщIагъым щыхэхъуар.

Кушыку унафэщIа къудейкъым, атIэ езыми 
тхэным зритауэ щы тащ. Итхащ, къыдигъэ-
кIащ тхылъитI: «Гъэхэмрэ зэманхэмрэ» — и 
зауэ гукъэкIыжхэр, «Жьы фиIэ?» — нэгъуэщI 
къэралхэм щыIэ адыгэхэм зэраIущIамрэ къэ-
ралхэм я щыIэкIэ-псэукIэмрэ къигъэлъагъуэу.

И гуащIэдэкI гъуэгуанэри IуэхуфIкIэ гъэн-
щIауэ зэрыщытам папщIэ Кушыку къыхуа-
гъэфэщащ Трудовое Красное Знамя орде-
ныр, къыфIащащ «РСФСР-м щэнхабзэмкIэ 
щIыхь зиIэ и лэжьакIуэ» цIэр.

Илъэс 68-щ Кушыку къигъэщIар, ауэ ахэр 
IуэхуфIхэмкIэ гъэнщIауэ щытащ, зэи къи-
гъэукIытакъым мы тхыгъэм хэт сурэтым къы-
бгъэдэт и ныбжьэгъухэри,  адыгэ лъэпкъри.

ДАУР Жэхьфэр и
 «ЛIыхъужьыгъэм и гъуэгукIэ» 

тхылъым къитхащ

дыщихьам, Бахмут гъуэгум-
кIэ дрикIуэу, гранатэхэр къы-
тхаутIыпщхьэу щIадзащ. Аб-
деж къатитхуу зэтет унэхэм 
зыщыдгъэпщкIури, апхуэдэу 
дыкъызэтенащ. Ауэ гурыIуэ-
гъуэ хъуащ псори къызэ-
рытщыхъум хуэдэу тыншу 
зэрыщымытыр, — игу къе-
гъэкIыж къулыкъум щы-
пэрыува зэманыр Руслан.

Къапщтэмэ, пIалъэ кIэщIщ 
Иуаныр абы зэрыхэтар. Ауэ, 
абы къриубыдэу гъащIэ 
псом ухэзыгъэплъэж Iуэху-
гъуэ куэдым ирихьэлIащ.

ЗауэлIхэм я псэукIэр зэ-
рымыпсынщIэр, арами, абы-
хэм къикIуэт ямыIэу къа-
пэщылъ къалэнхэм зэры-
пэрытри жеIэ абы. Игъа-
щIэкIи щымыгъупщэжыну 
игу къинауэ къыщIэкIынщ 
ар уIэгъэ щыхъуа махуэр. 
Апщыгъуэм командирым 
хъыбар къыIэрагъыхьащ 
Руслан зыхэт ротэр зауэ 
гуащIэ здыщекIуэкI щIыпIэм 
нэсыну. ПсынщIэу заужьри, 
ягъэлъэгъуа щIыпIэмкIэ 
яунэтIащ. ТIурытIурэ жы-
хуаIам екIуалIэу щIадзащ. 
Километр 1,5-рэ абыхэм къы-
зэранэкIауэ, шынагъуэ гуэр-
ми гу лъамытэу здэкIуэм, 
пилотыншэ аппаратым ла-
гъым пылъу Руслан и лъа-
къуэм пэгъунэгъуу къэлъэ-
тащ, зэуи щIалэм и лъэр 
щIиудащ. Абы щIыгъуа ди 
хэкуэгъу щIалэри абдеж уIэ-
гъэ щыхъуащ. Зыр зым иужь 
иту лагъымхэр къехуэхт. УIэ-
гъэ хьэлъэ зыгъуэта Руслан 
пымэхыкIмэ зыкъищIэжурэ 
дакъикъэ 15-м нэскIэ щы-
лъащ. Ротэм хэт гупри куэд-
кIэ япэжыжьэтэкъыми, зэ-
рыпсэур къалъагъун пап-
щIэ, щIалэхэм Iэ ящIа щхьэ-
кIэ, гу къылъатакъым. Езы-
хэми а дакъикъэм икIуэты-
жын къахудэхуащ. 

И гъащIэр абдеж къы-
щигъэнауэ къызыщыхъуа 
щIалэм и гур кIуэдыпат. Ауэ, 
аратэкъым зэриухар.

Я батальоным хэт, ауэ 
нэгъуэщI гупым щыщ урыс 
щIалэ ныбжьыщIэм абы гу 
къылъитэри, уIэгъэу щылъ 
щIалэм къыбгъэдэпщхьащ. 
«Зауэр лIыгъэ гъэунэхупIэщ» 
жыхуаIэр мы сэлэт гуейм 
и деж щынэрылъагъущ. 
АтIэ, а дакъикъэхэм ар 

Илъэс куэд хъуащи, «Черкес хэку» 
газетым (ипэкІэ дыІэбэжмэ — нэ-
гъуэщІ фІэщыгъэцІэхэм щІэтахэми) 
срищІэджыкІакІуэщ. 

Али-Бэрдыкъуэ, Щэрмэтхэ сыкъы-
щыхъуащ. Си анэ-адэми газетыр я 
щІасэу, зы Іэпэ щІэдзыгъуэ бламы-
гъэкІыу, зы къыдэкІыгъуэ дамыгъэхуу, 
сыт щыгъуи щІыгъуахэщ. Бынми ар 
щапхъэ тхуэхъури, ди лъэпкъыбзэ 
газетыр фІыщэу тлъагъуу дыкъэ-
тэджащ, иджыри апхуэдэщ. 

Абы и щыхьэту, си гум нэхъ хэ-
пщІэу, си псэм нэхъ епщІылІэу газе-
тым къытехуа тхыгъэхэр илъэс зэ-
хуэмыдэхэм зэхуэсхьэсурэ къекІуэ-
кІащ. ТекІуэныгъэ Махуэшхуэм хуэ-
кІуэу, абыхэм сахэплъэжри, зы къа-
хэсхыжащ. Ар зытеухуар урыс, ауэ 
адыгэ лъэпкъым и зы нэрыбгэ хъуа-
уэ ди къуажэ дэса бзылъхугъэщ. Ар 
си щхьэкІэ сэри сцІыхуу щытащ. 
Пэжщ, си цІыкІущхьэщ ар зытехуар. 
Арами, и цІыхугъэкІэ, и ІэщІагъэкІэ 
а бзылъхугъэр зыцІыхуа, ди гум но-
би ныжэби имыхухэм сащыщщи, сы-
хуейт и хъыбар «Черкес хэку»-м    
иджыри зэ къытехуэжыну. «Иджыри 
зэ» щІыжысІэр щхьэусыгъуэншэкъым. 
ЗэрыжысІащи, къэсщтэжащ 2022 гъэм 
къыдэкІауэ щыта «Черкес хэку» га-
зетыр. Абы тетщ газетым щылэжьа 
журналист, тхакІуэ гъуэзэджэу къы-
тхэта, си къуажэжь къыщыхъуа Абы-

Зэманыр макIуэ напIэдэхьеигъуэу, махуэбж 
напэкIуэцIхэр бжьыхьэ жыг тхьэпэу къригъэ-
лъэлъэхыжу. КIуэ пэтми нэхъ мащIэ мэхъу 
зауэр зи нэгу щIэкIахэр. Си щIалэгъуэм фан-
тастикэ рассказ гуэрым седжауэ сигу къокIыж. 
Абы къиIуэтэжт Хэку зауэшхуэм хэтауэ ду-
нейм къытенэжа иужьрей ветеран закъуэм и 
хъыбарыр. Апщыгъуэм, пэжу, ар фантасти-
кэ дыдэу, таурыхъыу къысщыхъут, иджы 
согупсысыжри, а зэманыр къэсыным  куэд 
къэнэжакъым.  

1987 гъэм «Ленин нур» газетым сыкъыщы-
Iухьам, Хэку зауэшхуэм и ветеранхэр куэдт, 
апщыгъуэм къалэми, къуажэ къэси дэст зауэм 
теухуа хъыбархэр къызэбгъэIуэтэжынрэ зи 
гукъэкIыжхэм ущIэдэIунрэ. А лъэхъэнэм вете-
ранхэм ятеухуа тхыгъэ куэди згъэхьэзырат. 
Абы сыфIэкIынщи, сэ срагъэджащ, садэлэ-
жьащ зауэм хэтахэм: Байчорэ Бучай,  Мамхэгъ 
Жыхьэбэн, Бахътыр Исмэхьил, сыщIэдэIуащ 
абыхэм я хъыбархэм, седжащ я къалэмым къы-
щIэкIа тхылъхэмрэ газетхэм къытрадза тхы-
гъэ гъэщIэгъуэнхэмрэ… Иджы ахэр къытхэ-
мытыжми, я сурэтыр нобэ хуэдэу си нэгу щIэ-
тыжщ, я макъхэр си тхьэкIумэм итщ. 

Дэ зэгуэрэми зыщыдгъэгъупщэнукъым зауэ 
гъуэгухэр зэпызычахэр, абыхэм зэрахьа лIы-
гъэмрэ къызэранэкIа гугъуехьхэмрэ, дунейм 
дытетыху дахуэарэзынущ ТекIуэныгъэр къызэ-
рахьам папщIэ. Ар ныбжьырей фэеплъщ. Иджы 
къытхуэнэжыр аращи, дыщIодэIу ветеранхэм 
я бынхэм къытхуаIуэтэжым. Мис иджы дыдэ КIэ-
дэкIуей Заур зауэм хэта и адэ МутIалиб теухуа 
тхыгъэ ди газетым и редакцэм къигъэкIуащ.

КIэдэкIуей МутIалиб 1905 гъэм къыщы-  
хъуащ Къэрэшей-Черкесым и Хьэбэз районым 
хыхьэ ПсэукIэ-Дахэ къуажэм. Колхозхэр щау-
гъуейм абы яхилъхьащ мылъкуу бгъэдэлъар: 
выгур, витIыр, метр зэбгъузэнатIи 100 (10х10) 
зэрыхуэ, къэнжалыщхьэ зытелъ пхъэ псэуа-
лъэр (хъумапIэр).

Икон-Хьэлъкъ районым и унафэщIхэм 1936 
гъэм ар товароведу еджэну ягъэкIуащ Орджо-
никидзе. ЕджапIэ курсхэр къиуха нэужь, Во-
рошилов колхозым зэрыщылэжьар илъэс за-
къуэщ: МутIалиб хах ПсэукIэ-Дахэ къуажэ Со-
ветым и тхьэмадэу.

Къуажэ унафэщIым фронтым мыкIуэну 
тхылъ (бронь) зэриIэу, лъаIуэри, 1941 гъэм 
зауэм кIуащ. Щызэуащ Япэ Белорус фронтым и 
44-нэ топауэ батальон щхьэхуэм. Нихусащ 
Берлин, яхэтащ Рейхстагым ебгъэрыкIуахэм. 

Абы къыхуагъэфэща орденхэмрэ медалхэм-
рэ, фIыщIэ тхылъхэр бжыгъэншэщ: Хэку зауэ 

Рейхстагым нэсащ

шхуэм и орден, «За отвагу», «За взятие 
Берлина» медалхэр. Ищхьэ Главнокомандую-
щэм и фIыщIэ тхылъхэр къыпэкIуащ Днепр, 
Неман псыхэм зэпрыкIын зэрыхузэфIэкIам, 
Литвам и Каунас къалэр, Польшэм и къалащ-
хьэ Варшавэ, Лодз хуит къызэрищIыжам, Бер-
лин и ипщэ-къуэкIыпIэ лъэныкъуэмкIэ щыIэ 
нэмыцэдзэхэр зэрыхигъэщIам, Одер псым Iут 
нэмыцэ дзэ пакIэхэр зэхикъутэу, Берлин къуэ-
кIыпIэмкIэ хуэкIуэ гъуэгур хуит къызэрищIам...

Зауэр иухауэ къыщыкIуэжым, Хэкум хьэлэлу 
къулыкъу зэрыхуищIам папщIэ къыхуагъэфэ-
щащ Германием щыIэ оккупацэ советыдзэ-
хэм я Главнокомандующэ Маршал Жуковрэ 
зауэ Советым хэт генерал - лейтенант Те-
легинрэ я Iэпэ зыщIэлъ ФIыщIэ тхылъ. Абы 
мыпхуэдэу итщ: «Совет Союзым и Совет Нэ-
хъыщхьэм и унафэкIэ уэ дзэхэм уакъыхокIыж-
ри, уи хэкум уогъэзэж.

Уэ къэпкIуащ зауэм и гъуэгу ин, гъуэгу хьэ-
лъэ. Гугъуехь мащIэ уи натIэ хъуакъым. Ауэ зэ-
хэуэхэмрэ зауэ гъуэгухэмрэ я лъэпощхьэпохэр 
къызэрызэбнэкIар уэркIэ лейуэ къыщIэкIакъым. 

Сталиным и унафэм щIэту дытекIуащ бийхэм 
я нэхъ лъэщым, я нэхъ бзаджэм – Гитлер и 
Германием. Дзэ Плъыжьым ди Хэкум и 
пщIэмрэ и щхьэхуитыныгъэмрэ къызэтригъэ-
на къудейкъым, абы хуитыныгъэр яритыжащ 
нэмыцэ фашистхэм я бжьым щIэхуа Европэм и 
лъэпкъхэм. Дэ ди насып къихьащ бийр и гъуэм-
бым итхуэжу, ТекIуэныгъэм и Ныпыр Берлин 
щытIэтыну.

А Iуэхушхуэм уэри уи хэлъхьэныгъэ Iыхьэ 
хуэпщIащ, ныбжьэгъу лъапIэ! ТекIуэныгъэ Иным 
и пэкIум деж Совет Союзым и Генераллисиму-
сым уэ пхуэдэ зауэлIхэращ мыпхуэдэ псалъэ-
хэр зыхужиIар: «… ахэр цIыху къызэрыкIуэщ, 
IэнатIэ лъагэхэр ямыIыгъыу, статусхэр ямы-
Iэу, ауэ ахэр ди къэрал механизмыр, щIэны-
гъэр, хъызмэтхэр, зауэ къулыкъухэр быдэу зэ-
рызыгъэубыд винт цIыкIущ… ахэр лъагапIэм 
и лъабжьэр зыIыгъ цIыхущ».

Ди Хэкум хьэлэлу къулыкъу зэрыхуэпщIам 
папщIэ фIыщIэ пхудощI!

Иджы уэ зауэ Iэщэр мамыр IэмэпсымэкIэ 
пхъуэжынущ. Дынохъуэхъу уи лэжьапIэщIэм 
ехъулIэныгъэ щызыIэрыбгъыхьэну! ДяпэкIи 
хэт ди цIыхубэ лIыхъужьым и сатыр пэрыт-
хэм. Ди большевик парт уардэм, ди Пашэ Ин 
ныбжьэгъу Сталиным и унафэм ущIэту, Те-
кIуэныгъэм и Iуэхум зэрыхухэпхам хуэдэу, ма-
мыр лэжьыгъэми ет уи щIэныгъэмрэ уи къа-
румрэ. Гъуэгу махуэ утихьэ, ныбжьэгъу лъа-
пIэ!»

Зауэм къикIыжу и хэкум къигъэзэжа нэ-
ужь, КIэдэкIуей МутIалиб пэрыуващ зауэм зэ-
хикъута цIыхубэ хъызмэтыр зэфIэгъэувэжы-
ным хуэгъэза лэжьыгъэ хьэлъэм. Илъэс куэдкIэ 
лэжьащ зыхуеджауэ щыта «товаровед» IэщIа-
гъэмкIэ – Ворошилов и цIэр зезыхьэ колхозым 
и учетчикыу. 

Унагъуэ ищIащ, къуитхурэ пхъуищрэ ипIри 
гъащIэ гъуэгу занщIэ тригъэхьащ. 1986 гъэм 
дунейм ехыжащ жьыщхьэ махуэ хъуауэ, къэрал-
ми лъэпкъми я щIыхуэ къытемынауэ. 

ИгъащIэкIи дигу ихунукъым апхуэдэ лIы-
хъужьхэм къытхуащIар. Ирепсэу абыхэм я цIэм-
рэ я фэеплъымрэ!

ДЭБАГЪУЭ Хьэтызэ

ГъащIэм и уасэр

шэ щIыпIэм — езыр зыхэт 
гупыр здэщыIэм нилъэфэ-
сащ. УIэгъэ хъуахэр маши-
нэм ирагъэгъуалъхьэри, ла-
гъым къехуэххэр зытрамы-
гъахуэурэ, медицинэ дэIэ-
пыкъуэгъу здыщагъуэт щIы-
пIэм ирашэлIащ. Абдеж уIэ-
гъэхэм япэ дэIэпыкъуны-
гъэр ирагъэгъуэтри, верто-
леткIэ Ростов къалэм дэт 
сымаджэщым нашэсащ. Ап-
хуэдэу, урыс щIалэм и фIы-
гъэкIэ, ди лъэпкъэгъум и 
гъащIэр къызэтенащ. 

Руслан гущIыхьэшхуэ щы-
хъуащ икIи уIэгъэшхуэу и 
гум къытенащ езыр ажа-
лым къезыгъэла зауэлIыр, 
ныбжьыщIэ хахуэр иужь-
рей махуэм уIэгъэм зэри-
лIыкIар.

Лагъым къэуам и пкъы-
гъуэхэр зытехуа зауэлIым 
и лъакъуэм дохутырхэр 
гугъу дехьащ. Абы и лъэт-

ЩIалэм и нэгу щIэкIа 
къэхъукъащIэхэм и псэукIэ-
кIи, и гупсысэкIэкIи зэхъуэ-
кIыныгъэ къызэрыхилъхьам 
шэч хэлъкъым.

— ГъащIэм и уасэр аб-
дежщ здызыхэпщIэр. Псэу-
ныгъэм хууиIэ бгъэдыхьэ-
кIэм зимыхъуэжу хъуну-
къым, абы нэгъуэщIынэкIэ 
Iэмал имыIэу урегъэплъ. 
Сыту жыпIэмэ, зауэ лыгъэм 
деж уи гъащIэр зыми и 
уасэкъым… напIэзыпIэщ 
ар, — жеIэ щIалэ хахуэм.

НыбжьыщIэм и узынша-
гъэр зэтегъэувэжынымкIэ 
кърата пIалъэр иухмэ, зэ-
гурыIуэныгъэ ищIам ипкъ 
иту, Хэкур хъумэным пэры-
увэжынущ. ЩIалэр зыпхы-
кIа гуауэм иужькIэ, уна-
гъуэмкIэ ар къызэрымы-
кIуэу хьэлъэу щытми, ар 
абы и къалэну къелъытэ.

БОРЭНЫКЪУЭ Мадинэ

ЩIалэм и хьэлкIэ бы-
дагъ зыхэлъ, шынэ 

зигу имылъхэм хуэдэти, те-
гушхуэри, зы илъэскIэ за-
уэ къулыкъум контракткIэ 
хыхьащ. И адэ-анэми и щхьэ-
гъусэми яримыгъэцIыхуу, 
дэфтэрхэм Iэпэ щIидзри, 
къулыкъум дэкIащ. 

Япэ щIыкIэ ахэр Влади-
кавказ махуэ 20-кIэ зауэ 
Iуэхум щыхуагъэсащ. Иужь-
кIэ, Украинэм щынэсами, ма-
хуи 10-кIэ егъэджэныгъэ-
гъэсэныгъэ лэжьыгъэ къы-
драгъэкIуэкIащ.

— Япэ дыдэу Украинэм 

ИУАН Руслан Валерэ и къуэр Черкесск къалэм щопсэу, Али-Бэрдыкъуэ 
къуажэм и лъабжьэр къыщожьэ. Илъэс 28-м ит щIалэм и гъащIэр къызэры-
кIуэу, лэжьыгъэмрэ унагъуэмрэ зэдихьу къэгъуэгурыкIуэт.  Ар ухуакIуэхэм 
яхэту лажьэт, шхэжт, псэут. Ауэ, абы и гъащIэм мы гъэм зэхъуэкIыныгъэ-
шхуэхэр къыщыхъуащ — абы мурад ищIащ зауэ операцэ хэхам (СВО) кIуэну. 

егупсысакъым езыри яу-
кIынкIэ зэрыхъунум. Абы 
и дежкIэ нэхъыщхьэр, уIэ-
гъэу щылъ зауэлIыр гу-
бгъуэ нэщIым къримынэ-
ныр, ар къызэрыригъэлын-
рат. Мобыхэм гу къылъызы-
та бийм и шэр игъэувыIэтэ-
къым, зэпымыууэ къауэт. Къэ-
мэхауэ зыри зымыщIэж Рус-
лан зы тэлайкIэ зыкъыщи-
щIэжам зыгуэрым зэрилъэ-
фыр зыхищIащ. Бийм къау-
тIыпщ дрон-камикадзэхэм 
зыщIигъэцIэфтурэ, урыс сэ-
лэт хахуэм уIэгъэ хъуа адыгэ 
щIалэр нэхъ шынагъуэн-

хьэмпэмрэ лъэгуажьэм къы-
щыщIэдзауэ лъэкIэным нэс 
иIэ къупщхьэхэр цIыкIу-
цIыкIуу зэхигъэщэщати, 
гъущI халъхьэурэ зэрагъэ-
пцIыжащ, аппарати хагъэу-
ващ. Сымаджэщым деж гу-
лъытэшхуэ зэрыщигъуэтар 
къыхегъэщ щIалэм икIи 
къеIэза дохутыр Iэзэхэм 
фIыщIэ яхуещI.  

НобэкIэ Руслан и уна-
гъуэм мазитIкIэ къагъэкIуэ-
жауэ, и узыншагъэм щыкIэ-
лъоплъ, хуэм-хуэмурэ къы-
зэрызэфIэувэжыным ху-
щIокъу. 

ТекIуэныгъэм и Махуэ-
шхуэр къыщыблагъэ 

пIалъэхэм нэхъри нэхъ хуа-
бжьу гукъэкIыжхэм уахьыж 
зауэшхуэм и нэщIэбжьэ зы-
гъэвахэм я деж. Дапщи ишэ-
чыфрэ цIыхугум, армыхъу-
мэ, сыт хуэдэ пщалъэкIэ 
къэппщытэфыну а зэманым 
псэуа дэтхэнэми къалъы-

къуэкIа псэемыблэжыны-
гъэр! Ирехъу ар зауэ гу-
бгъуэм ита сэлэт е абы я 
щIыбагъым къыдэта гуащIэ-
рылажьэ! А тIуми зэгъусэу 
къызэдаIэта хьэлъагъэрат 
ТекIуэныгъэр къэзыгъэгъу-
нэгъуу, фашизмэм и бла-
щхъуэжьейр и гъуэмбым щи-
зыукIыхьыжари, абы зэ-
хиджа-зэхикъутар зэхэзы-
хыжу адэкIэ къэралыр щIэ-
рыщIэу зэфIэзыгъэувэжари.

Зауэм и пэщIэдзи, абы 
къыкIэлъыкIуа пIалъэ псэ- 
зэпылъхьэпIэхэри сабии-
гъуэкIэ, ныбжьыщIэгъуэкIэ 
я нэгу щIэкIащ куэшхьэ-
блэдэс зэкъуэшхэм, ПIапI-
шухэ Сэхьид, Мухьэз, Мухьэ-

мэд сымэ. 
Зеикъуэ щыщ ПIапIшу 

ХьэпIатI и къуэ Исмел къуих 
къыхуалъхуат: Хьэмид, Мэ-
жид, Мухьэдин, Сэхьид, Му-
хьэз, Мухьэмэд жэуэ. Нэхъы-
жьиплIыр къыздэхъуар Зеи-
къуэт. 1925 гъэм щIапIэ-
щIэм къэкуэшам Исмел и 
унагъуэри ящыщт. ЩIалэ 
нэхъыжьхэм унагъуэ зда-
щIар хапIэщIэращ. 

Ауэрэ мафIэ къызыпы-
лъэлъ 1941-рэ илъэсыр къы-
щыблагъэм, Хьэмиди, Мэжи-
ди, Мухьэдини фронтым япэу 
Iухьахэм яхэхуащ, Сталин-
град и Iэхэлъахэм щекIуэкI 
зэхэуэ гуащIэхэм хэкIуэдащ. 
Нобэ Мамай Iуащхьэ тет  фэ-

еплъ сыным и пхъэбгъухэм 
тет цIэ бжыгъэншэм ПIапI-
шухэ зэкъуэшищми я цIэр 
яхэтщ. 

Къуажэм къыдэна зэ-
къуэшхэм нэхъ къахэжэ-
пхъыкIар Сэхьидти, щIалэ-
щIэ дыдэти, и къуэ нэхъы-
жьищым я хъыбар гуауэр 
къызыIэрыхьа анэр аргуэ-
ру шыгъушыпсым хэуват. 

«Куэш-Хьэблэ къуажэкум 
ит совет къулыкъущIапIэ унэр 
ихъумэу ди анэр Iусат» -  
жиIэжт Сэхьид. 

Жэщищ-махуищ щрихьэ-
кIат уполномоченнэхэр къа-
кIуэмэ, унагъуэм щIэгъэ-
къуэну къыхуэна щIалэ 
нэхъыжь закъуэр зауапIэм  
ямышэну елъэIуну. Арщхьэ-
кIэ щIалэр ирашэжьагъэх-
хэт, Невинномысск станцым 
и деж мафIэгум итIысхьа-
гъэххэу нэмыцэ кхъухьлъа-
тэм къатригъэлъэлъам я 
мафIэгур хисыхьат. Япэрей 
мафIэ лыгъейр зи щIыфэ-
кIэ зыхэзыщIа щIалэщIэм 
и гъусэ куэд дыдэ хэкIуэ-
дат, езы Сэхьиди фэбжь 
хихауэ къигъэзэжат. 

ИлъэсипщIым ерагъыу 
блэкIа щIалэ цIынэт Му-
хьэзи. Фашистхэр къэгъу-
нэгъуащ жаIэу щызэхахам, 
нэхъыжьхэм я гъусэу кол-

хоз Iэщ гуартэхэр Къущ-
хьэхъу быдапIэм яхури ща-
гъэпщкIуат. Ахэр абдеж 
зезыхьэ Iэщыхъуэхэм щIэ-
гъэкъуэн пэж яхуэхъуу те-
сат бийр щIыналъэм ира-
хужыхукIэ. Мухьэмэд нэхъ-
ри нэхъыщIэж пэтми, ар-
ныбжь зиIэ адэ-анэм я дэ-
Iэпыкъуэгъут.

ИужькIэ мамыр гъащIэм 
щыгъуэ дзэм къулыкъу ща-
щIэжат илъэс щырыщкIэ,  
дунейм тетыху гъэмахуи 
щIымахуи губгъуэрылажьэу, 
механизатор пэрыту, зэхьэ-
зэхуэхэм хэтхэр зратхэ пхъэ-
бгъухэм зэкъуэшищми я 
цIэхэр япэрей сатырхэм 
иту къекIуэкIащ. Абыхэм я 
щыхьэтщ къэралым гу-
лъытэ къазэрыхуищIа на-
гъыщэу нобэ я унагъуэхэм 
къинахэр. ТIысыжа нэужьи, 
я бынхэм къащIэхъуэжам я 
щIэгъэкъуэн щыпкъэт, нэ-
хъыщIэхэм я гуфIэгъуи хэ-
плъэжахэщ. 

Зауэм зи гъащIэр хэзылъ-
хьа къуэш нэхъыжьищми 
яхуэфащэу, къащIэува шы-
нэхъыщIищми я цIэ фIы-
кIэ жаIэу, хэгъуэгу зэхуэ-
мыдэхэм къыщацIыхуу Iэ-
натIэфIхэр зыIыгъ щIэблэ-
хэр яIэщ. Нобэ абыхэм я 
гъащIэ щапхъэгъэлъагъуэр 
яхуэфащэщ зи щIалэгъуэр 
зауэм илыпщIа адэ-анэхэм.

КЪАРДЭН Заремэ,
КъЧР-м щIыхь зиIэ 

и журналист

Щапхъэгъэлъагъуэ

тІэ Владимир тхьэмыщкІэм и Іэда-
къэщІэкІ хъыбар гуапэр. 

Тхыгъэр цІыкІукъым, абы къыхэ-
кІыу псори дыдэ къытезмыгъэзэж-
ми, зытеухуам и фІыщІагъэхэр, гъа-
щІэ къэхъукъащІэхэр нэхъ къызды-
хэщыжхэм хуэдгъэзэжынщ.

Жантемыр Александрэ. Аращ зи цІэ 
исІуэну сызыхуейр. Ар апхуэдизым-
кІэ къуажэм, адыгэхэм яхэшыпсы-
хьати, тхьэм ирещІи, урысым къазэ-
рыхэкІар къуажэм дэсхэм ящыгъуп-
щэжагъэнт. Апхуэдэ щІыхьыр абы 
къилэжьат и лэжьэкІэкІи, и цІыхугъэ 
лъагэкІи.

Мыбдеж сигу къокІыж Жантемы-
рым сызэрырихьэлІауэ щытар. Е 3-нэ 
классым сыхэсу, сымышхыпхъэ гуэр 
сшхыри, хьэлэчу сызэІыхьауэ сыма-
джэщым сашат. Нобэр къыздэсым 
соцІыхуж Александрэ апщыгъуэм бэ-
лыхьу къыздилъэгъуамрэ зэрысыма-
джэщу къызэрыскІэлъыригъэжыхьам-
рэ. Дауэ имыщІами, сыт хуэдизу гугъу 
къыздемыхьами, лІапІэм сыкъримы-
шу скІэрыкІакъым апщыгъуэм. 

Жантемыр Александрэ къы-

щыхъуари, и щІалэгъуэм нэсыхункІэ 
здэпсэуари Ленинградщ. Псоми яхуэ-
дэу, пщащэр фІым, къэкІуэну нэхум 
хуэхъуапсэу, мурадхэр триухуэу псэут. 
Къалэм дэт мединститутым и сту-
дент нэхъыфІхэм хабжэу еджэт. Ауэ и 
анэ тхьэмыщкІэр дунейм щехыжым, 

унагъуэм щІэгъэкъуэн хуэхъун хуей 
хъури, лэжьэн щІидзащ, и еджэнри 
абы дихьу. 1940 гъэт ар. Илъэс дэ-
кІыу Хэку зауэшхуэр къыщежьэм, зи 
гъащІэр зэпигъэзахэм ящыщ зы хъуащ 
урыс пщащэр. Ленинград бийм ири-
щІылІа блокадэм химыубыдами, лэ-
жьэну здагъэкІуа щІыпІэм пщащэм 
етІысэхыгъуэ имыІэу ищІэн щи-  
гъуэтт. Зыщылажьэ госпиталым уІэ-
гъэу щІэлът адыгэ щІалэ — Жанте-
мыр Мусэ. НыбжьыщІэхэм я зэны-
бжьэгъугъэр куэд мыщІэу лъагъу-
ныгъэ дахэу зэщІэплъащ икІи я гу-
хэлъ зэщаубзыщІакъым. Пэжщ, Алек-
сандрэ тешыныхьт адыгэ щІалэм 
къызыхуигъэзэжын, къыпэплъэ щхьэ-
гъусэ, бын иІэкІэ. Ауэ, абы и жэуапу 
Мусэ хъыджэбзым и гур игъэпсэху-
жащ, бынунагъуэ зэримыІэр жриІэ-
ри. Куэд мыщІэу унагъуэ зэдащІащ 
икІи, Александрэ адэкІэ и къулыкъу-
кІэ фІыуэ зэрыдэкІуеифынуми, имы-
цІыхуххэ лъэпкъым къазэрыхыхьэ-
нуми, я бзи, я хабзи зэрызригъэ-
кІуэнуми щымышынэу, и щхьэгъусэм 
щІыгъуу ди лъахэм къэкІуащ икІи 

зэгуэрми хущІегъуэжакъым. Зэхуа-
щІа тхьэлъанэм тету зэгъусэу, зэгу-
рыІуэу, зэдэІуэжу зэдэпсэуащ Мусэрэ 
Александрэрэ. Абы къинэмыщІауэ, па-
сэу дунейм ехыжауэ щыта, Мусэ и 
щхьэгъусэм къыщІэна Аслъэмбий анэ 
хуэхъуфащ. 

Жантемыр Александрэ и гъащІэ 
псом щылэжьащ Хьэбэз район сы-
маджэщым. УнафэщІ ІэнатІэр къы-
щыхуагъэфэщаи щыІащ, ауэ езым 
идакъым. Абы къилъытэт унафэщІы-
ным нэхърэ цІыхухэм я узыншагъэр 
егъэфІэкІуэным, гъэхъужыным пы-
лъыныр нэхъ къытегъэпсыхьауэ. 

Мис апхуэдэу адыгэм къахыхьа 
Александрэ къуэбынбжьэбын хъуащ, 
и бынхэри, абыхэм я быныжхэри зэ-
щІипІыхьащ, я лъэ быдэу тригъэуващ. 
И мылъхукъуэ Аслъэмбий езым и 
лъэужьым ирикІуащ, медицинэр къы-
хихри. И гуащІэрати, лІыщІыгъуэ ны-
къуэм щІигъу медицинэм, къызы-
дыхьа къуажэм хуигъэтІылъащ, илъэс 
зэхуэмыдэхэм къыхуагъэфэщащ Те-
кІуэныгъэм и цІэкІэ, и гуащІэдэкІ 
хьэлэлым папщІэ ЩІыхь дамыгъэ, 

нагъыщэ куэд дыдэ, «ГуащІэдэкІым 
и ветеран», «Узыншагъэр хъумэн гуа-
щІэдэкІым и отличник» щІыхьыцІэ-
хэр зэрихьащ.  

Мусэ нэхъ пасэу дунейм ехыжащ. 
Александрэ и ныбжьыр хэкІуэтауэ, и 
узыншагъэкІи лъэрымыхь щыхъум, 
и пхъум къалэм къишэжри бгъэдэ-
сащ, ауэ зэгуэрми и анэм къуажэр 
игу зэримыхуар жиІэжт ипхъу Катя. 
Абы нэмыщІу, къелъэІут муслъымэн 
хабзэм тету псори кІэлъызэрахьэу, 
къуажэкхъэм деж, Мусэ бгъуралъхьэ-
жыну. ИкІи 2000 гъэм Александрэ 
дунейм щехыжым, анэм и уэсятыр 
быным ягъэзэщІащ. 

Жантемыр Александрэ хуэдэхэм я 
щапхъэм щІэблэр щІэпІыкІыпхъэщ. 
А зы цІыхум, бзылъхугъэ ІэмащІэ-
лъэмащІэм, ауэ псэ, гу къабзагъэш-
хуэрэ къаруушхуэрэ къызыкъуэкІам, 
хузэфІэкІар куэдым тхузэфІэмыкІынщ: 
и гухэлъ къабзэр зауэм пхырихащ, 
щымыщ лъэпкъым щыщ зищІыфащ, 
лъэпкъзэпх яхуэхъуащ урысхэмрэ 
адыгэхэмрэ — Мусэрэ езымрэ къы-
зыхэкІахэм. 

ХЪУБИЙ (ЩЭРМЭТХЭ япхъу) Іэминат,
Инжыджышхуэ къуажэ курыт 
еджапІэм инджылызыбзэмкІэ 

и егъэджакІуэ

Лъэпкъ Іуэху 

Зауэ лыгъэм имылыпщІыфа лъагъуныгъэ

СВОСэлэт гъуэгуанэ

ПIапIшу зэкъуэшхэр

СэхьидСэхьид

МухьэзМухьэз МухьэмэдМухьэмэд

Апхуэдэ щхьэщIэдза-
пIэм щIэту Черкесск къа-
лэм дэт, Байрамуковэ 
Хьэлимэт и цIэр зезы-
хьэ республикэ библио-
текэм пшыхь щекIуэ-
кIащ. Ар къызэрагъэпэ-
щащ библиотекэм и хъы-
барегъащIэ-библиогра-
фическэ къудамэм и лэ-
жьакIуэхэм 

Зэхыхьэм къеблэгъащ 
Хьэбэз муниципальнэ рай-
оным и администрацэм и 
Iэтащхьэм и къуэдзэ Унэж 
Рэмэзан, журналистхэу Дэ-
багъуэ Хьэтызэрэ Къардэн 
Заремэрэ, усакIуэ Братхэ 
Мурат, Хьэбэз район биб-
лиотекэм и унафэщI Дэба-
гъуэ Фатимэ, ПсэукIэ-Дахэ 
курыт еджапIэм и пашэ 
Кубановэ Iэминат, СКкъА-м 
ику ит IэщIагъэ къызды-
щIах и колледжым щеджэ 
студентхэр, нэгъуэщIхэри.

Къызэхуэсахэр тепсэлъы-
хьащ УФ-м щэнхабзэмкIэ 
щIыхь зиIэ и лэжьакIуэ, 
КъЧР-м и цIыхубэ тхакIуэ, 
литературэмрэ гъуазджэ-
хэмрэкIэ КъЧР-м и Iэта-
щхьэм и саугъэтым и лау-
реат Шорэ Ахьмэд и Iэда-
къэм къыщIэкIа тхылъы-
щIэхэм: «Герой из аула Пса-
учье-Дахе» («ПсэукIэ-Дахэ 
къуажэм и ЛIыхъужь»), «Один 
из тех…» жыхуиIэхэм. Япэ 
тхылъыр теухуащ Урысей 
Федерацэм и ЛIыхъужь Къар-
дэн Уэхьид, етIуанэр тха-
кIуэм и адэ Шорэ ЛутI Къам-
болэт и къуэм триухуащ.

Хэку зауэшхуэм хэкIуэ-
дахэм я фэеплъу къызэхуэ-
сахэр дакъикъэкIэ щыгъуащ, 
лIыкIуэ гуп къахэкIри, Чер-
кесск къалэм дэт, ТекIуэны-
гъэм и Паркым ит, Къар-
дэн Уэхьид и фэеплъ сы-
ным и пащхьэм удз гъэгъа-
хэр щагъэтIылъащ. 

Библиотекэм и хъыбар-
егъащIэ-библиографическэ 
къудамэм и унафэщI Урак-
чиевэ Н. пшыхьыр къызэIуи-
хащ усакIуэм и тхылъхэр 
къыщыхьа гъэлъэгъуэны-
гъэмкIэ. Зэхыхьэр щекIуэ-
кIа пэшым щагъэуват Ахь-
мэд и усэ тхылъхэр щызэ-
хуэхьэса дапхъэ. Уракчие-
вэм жиIащ Ахьмэд и Iэда-
къэщIэкIхэм зауэ Iуэхугъуэм 
увыпIэфI зэрыщаубыдыр, 

Пшыхьым къикIыу

«ГъащIэ щыIэн папщIэ»
абы щхьэусыгъуи зэриIэр. 
АтIэ, ди къэралышхуэм зы 
унагъуи ису къыщIэкIын-
къым Хэку зауэшхуэм и 
гузэвэгъуэр зылъэмыIэса-
рэ абы и бэлыхьхэр зымы-
шэчарэ. Абыхэм яхуэдэщ 
Шорэхэ я унагъуэри. Ахь-
мэд и адэ ЛутI Къамболэт 
и къуэр 1942 гъэм фрон-
тым кIуащ, лIыгъэ хэлъу 
зауэм хэтащ, ауэ псэууэ 
зыхэкIа унагъуэм къахы-
хьэжакъым. Адэр зылъа-
гъуну, гу щызыхуэну зи 
насып къимыхьа усакIуэм 
и гурыщIэхэр и усэхэмкIэ 
къиIуэтащ.                                                   

Псалъэ зрата Ахьмэд 
кIэщIу къытепсэлъыхьащ 
Къардэн Уэхьид къилъэща 
лIыхъужьыцIэр зэфIэгъэу-
вэжа хъуным хэлъхьэны-
гъэ хуищIам, абы папщIэ 
игуэщIа лэжьыгъэм, я гугъу 
ищIащ абыкIэ щIэгъэкъуэн 
къыхуэхъуахэм.   

—  1996-1997 гъэхэм ди 
хэкуэгъу, ПсэукIэ-Дахэ къуа-
жэм къыдэкIа Къардэн Уэ-
хьид Хэку зауэшхуэм щы-
зэрихьа гуеигъэм папщIэ 
«Совет Союзым и ЛIыхъужь» 
нагъыщэр къыхуагъэфэщэ-
ну и цIэр къраIуауэ зэры-
щытам и хъыбар ди хэгъуэ-
гум къыщекIуэкIт. Хэку за-
уэшхуэм и ветеранхэу Ахъ-
мэт Мухьэдинрэ Байчорэ 
Бучайрэ мы Iуэхум и ужь 
ихьащ. Абыхэм зыхуагъэзащ 
а лъэхъэнэм республикэм 
и Правительствэм и тхьэ-
мадэу тета Уэз Анатолэрэ 
лъэпкъ IуэхухэмкIэ, цIыху-
бэ зэпыщIэныгъэхэмрэ пе-

чатымрэкIэ и министр Жэ-
гуэтэн Эдуардрэ. Тхьэм щхьэ-
кIэ, унафэщIхэри мы Iуэ-
хум и ужь ихьащ, а дэфтэр-
хэр къагъуэтыжыну Моск-
ва и гъунэгъу Подольск къа-
лэм щыIэ архивым ягъэ-
кIуэн къалъыхъуэу щIадзащ. 
А IуэхумкIэ зыкъыщысхуа-
гъазэм, сеувэлIащ. Журна-
лист Чкалов Георгий си 
гъусэу, Подольск дыкIуащ. 
Абдеж жьы дыдэ хъуа, гъуэ-
жьыфэ къызыщIэуа тхы-
лъымпIэ мащIэкъым щы-
зэдгъэзэкIар. «Зы дэфтэри 
дымыгъуэтауэ дауэ дгъэзэ-
жыну?» — жытIэри, зэ щхьэ 
ди гур кIуэдыпат. Арщхьэ-
кIэ, «мыбы нэс дыкъыщы-
кIуакIэ, пщэрылъ къытхуа-

папщIэ, Ахьмэд «ПсэукIэ-
Дахэ къуажэм щIыхь зиIэ 
и цIыху» цIэр къыфIащащ. 
Абы зэрыригушхуэр Шорэм 
пшыхьым къыщыхигъэщащ.

ИужькIэ псалъэ зрата 
Къардэн Заремэ къытепсэ-
лъыхьащ Къардэн Уэхьид 
и гъащIэм икIи фIыщIэ хуи-
щIащ пшыхьыр къызыху-
зэрагъэпэща усакIуэм и гуа-
щIэдэкI лэжьыгъэм папщIэ. 

УсакIуэ Братхэ Мурат 
къытеувыIащ Шорэм и тхы-
гъэхэм дэтхэнэ цIыхури, 
сыт хуэдэ щытыкIэм имы-
хуами, цIыхуу къэнэжыныр, 
лъэпкъым къыдекIуэкI ха-
бзэ нэхъыфIхэм хуэфэщэжу, 
щыпкъагъэ хэлъу, и щхьэ 
Iуэху папщIэ цIыху напэр 

хэутэн имыщIу дэтхэнэри 
псэуныр нэхъыщхьэу къы-
зэрыхэщыр. ЖиIащ лъэпкъ 
напэмрэ щIыхьымрэ, цIыху-
гъэмрэ нэмысымрэ, гуапа-
гъэмрэ хьэлэлыгъэмрэ гу-
лъытэшхуэ зэрахуищIыр. 

«Шорэ Ахьмэд щапхъэ 
мэхъу. И къалэмыр къы-
зыхуищтэр дахагъэщ, къа-
бзагъэщ, пэжыгъэщ. Аращ 
и псалъэхэр цIыхугум тын-
шу щIынэсыр, щIызыхи-
щIэр!» — жаIащ дэтхэнэ 
къэпсэлъами.

Гуапэ тщыхъуащ пшы-

хьым щIалэгъуалэр куэду 
къызэрекIуэлIар. АтIэ, хэ-
купсагъэ-лъэпкъыпсагъэ мы-
хьэнэ зиIэ мыпхуэдэ зэхы-
хьэхэм щIалэгъуалэр къы-
хэшэным, псалъэ ущиехэм, 
ди лIыхъужьхэм зэман зэ-
хуэмыдэхэм зэрахьа лIы-
гъэмрэ хахуагъэмрэ щIэ-
гъэдэIуным, ди цIыху цIэ-
рыIуэхэм я щIэныгъэ-лэ-
жьыгъэм щапхъэ трегъэ-
хыным сэбэп къахьынущ, 
ныбжьыщIэхэм я гупсысэ 
къэухьым зрагъэубгъунущ, 
хэкупсэ-лъэпкъыпсэу щы-
тын зэрыхуей гурыщIэр 
къыхуагъэушынущ. 

Унэж Рэмэзан щIалэ-
гъуалэм еущиящ хэкупсэ-
лъэпкъыпсэу щытыну, адэжь-

хэм, ди нэхъыжьхэм нобэ 
дызыхэпсэукI мамыр гъа-
щIэр, я псэр яткIэрэ, тыгъэ 
къызэрытхуащIар зыщамы-
гъэгъупщэну, абыхэм яхуэ-
фэщэжу зытет гъащIэ да-
хэр къагъэщIэну.

—  Си гуапэщ нобэрей зэ-
IущIэм сыкъызэревгъэблэ-
гъар. Пшыхьым къыщаIэ-
та псалъэмакъым мыхьэ-
нэшхуэ иIэщ щIэныгъэрэ 
гъэсэныгъэрэ зыбгъэдэлъ 
щIэблэ узыншэ къытщIэтэ-
джэнымкIэ. Ди лIыхъужь-
хэр, ди цIыху цIэрыIуэхэр 
я щапхъэу щIалэгъуалэр 
къретэдж, — жиIащ Унэж 
Рэмэзан икIи Хьэбэз райо-
ным и администрацэм и 
Iэтащхьэм, и щхьэкIэ къа-

бгъэдэкIыу Шорэ Ахьмэд 
ехъуэхъуащ узыншагъэ бы-
дэ иIэу къару нэскIэ лъэ-
пкъым хуэлэжьэну, фIыщIэ 
яхуищIащ пшыхьыр къы-
зэзыгъэпэщахэми абы къе-
блэгъахэми. ЩIэблэм захуи-
гъэзащ апхуэдэ ди нэхъы-
жьыфI-лIыхъужьхэм сыт хуэ-
дэ лъэныкъуэгъазэкIи къы-
тхуагъэна щIэин дахэр яхъу-
мэну. 

Къардэн Уэхьид и цIэр 
зезыхьэ ПсэукIэ-Дахэ курыт 
еджапIэм и унафэщI Куба-
новэ Iэминат къызэхуэса-

хэр щигъэгъуэзащ УФ-м и 
ЛIыхъужьым и гъащIэм, и 
къекIуэкIыкIам. ЖиIащ абы 
и цIэр мыкIуэдыжыну кав-
каз лъэпкъхэми, зэры-Уры-
сейуи я тхыдэм къызэ-
рыхэнар.  

— Уэхьид фIыщэу илъа-
гъуу щыта гъащIэр йокIуэкI. 
Апхуэдэ ди зауэлI хъыжьэ-
хэм я фIыгъэкIэ, дэ дыпсэущ, 
мамыр гъащIэм дыхопсэ-
укI. Абыхэм я фэеплъыр 
хъумэныр ди къалэнщ. Къар-
дэн Уэхьид къуажэдэсхэм 
зыщагъэгъупщэкъым. Абы 
и цIэр къуажэм и зы уэра-
мым фIащащ, и цIэр еджа-
пIэм зэрехьэ, лIыхъужьым 
и цIэр щопсэу къуажэдэс-
хэм я уэрэдхэмрэ я усэ-
хэмрэ. Ину щхьэщэ яхудощI 
мамыр гъащIэр тыгъэ къы-
тхуэзыщIахэм! — жиIащ 
Кубановэ Iэминат.

Шорэм и етIуанэ тхы-
лъыр зытриухуа и адэ ЛутI 
Къамболэт и къуэр зауэм 
зэрыхэтам, абдеж и гъа-
щIэр зэрыщитам, щхьэгъу-
сэр, адэр зыщIэлъ къуэ-
шыкхъэр унагъуэм къызэ-
рагъуэтыжа щIыкIэм къы-
тепсэлъыхьащ Дэбагъуэ Фа-
тимэ. Абы жиIащ щIэны-
гъэрэ гъэсэныгъэ нэсрэ зы-
бгъэдэлъа нэхъыжьыфIым 

бын хьэлэмэтхэр, лъэпкъым 
и къуэ щыпкъэхэр къызэ-
рыщIэнар.

Дэбагъуэ Хьэтызэ къы-
зэхуэсахэр щигъэгъуэзащ 
Шорэхэ я унагъуэм нэIуасэ 
зэрахуэхъуам. ЖиIащ Ахь-
мэд и къуэш нэхъыжь Бо-
рисрэ абы и щхьэгъусэ Гуа-
щэрэ Али-Бэрдыкъуэ къуа-
жэ курыт еджапIэм зэрадэ-
лэжьар. 

— Апщыгъуэм Ахьмэд 
иджыри сцIыхутэкъым. Ахь-
мэдрэ сэрэ нэIуасэ дыщы-
зэхуэхъуар 1987 гъэращ, «Ле-

нин нур» адыгэ газетым 
лэжьэн щыщIэздзаращ. Сэ 
гуапэ сщыхъуащ Шорэ Ахь-
мэд жэуаплыгъэ зыпылъ 
пщэрылъыр – Урысейм 
зыхъумэжыныгъэмкIэ и Ми-
нистерствэм и военнэ ар-
хивым ди хэкуэгъу Къар-
дэн Уэхьид ехьэлIа дэф-
тэрхэр къыщигъуэтыжыну 
дзыхь къыщыхуащIам. Иужь-
кIэ, Ахьмэд ди ЛIыхъужьым 
ехьэлIа дэфтэрхэм зэры-
лъыхъуам и гугъу къытхуи-
щIыжащ, ди хэкуэгъу Къар-
дэн Уэхьид къилэжьа ЛIы-
хъужьыцIэр зэрыхуагъэфэ-
щэжамкIэ хъыбарыр ди хэ-
гъуэгум къыщыдэкI газет-
хэм къытрадзащ. Зэман текI-
ри, «Герой из Псаучье-Да-
хе» тхылъыр дунейм къыт-
ригъэхьащ. Абы сэри си тхы-
гъэ ихуащ. 

Си гуапэщ тхыдэ пэжы-
гъэр зэрызэфIэувэжар, иджы 
ЛIыхъужьым и цIэр ящы-
гъупщэнукъым. Шорэ Ахьмэд 
сохъуэхъу узыншагъэрэ 
гъащIэ кIыхьрэкIэ! — жи-
Iащ Дэбагъуэ Хьэтызэ.

ЗэIущIэм щыIуащ зауэм 
теухуа усэхэр, тхыгъэхэр, 
пшыхьыр зытраухуа уса-
кIуэмрэ Къардэн Уэхьидрэ 
ятеухуа видеонэтын кIэщI-
хэр къагъэлъэгъуащ. Апхуэ-
дэу, колледжым и студент-
кэхэу: Кочкаровэ Элинэ къе-
джащ адыгэ щIалэ-лIыхъу-
жьым зэрихьа лIыгъэм те-
ухуа архив тхыгъэм, Кор-
неевэ Аланэ утыку къри-
хьащ Уэхьид и унагъуэм 
иужьрейуэ къахуитха пись-
мор, Шорэ Ахьмэд «Руки 
отца», «Отец» и усэхэм къе-
джащ Ажий Сарэрэ Тебу-
евэ Айшэтрэ, усакIуэ Плот-
ников Александр и «Ода 
солдату» усэм гукIэ къе-
джащ Багдановэ Олеся.

Пшыхьыр ягъэдэхащ КъЧР-м 
и къэрал филармонием и 
уэрэджыIэ Думэныщ Лианэ-
рэ пшынауэ цIэрыIуэ Чыр-
быж Зулетэрэ. Абыхэм ягъэ-
зэщIащ зауэ уэрэдхэр.

Дауэдапщэм икIэм, зэ-
хуэс гуапэм хэтахэм щIыхь 
тхылъхэр яхуигъэфэщащ 
библиотекэм и унафэщIым 
и къуэдзэ Мамты Майе икIи 
фIыщIэ яхуищIащ пшыхьым 
къызэреблэгъам, кърахьэ-
жьа Iуэху дахэр зэрыдаIы-
гъам папщIэ.

ЕЗАУЭ Маринэ

щIар дымыгъэзащIэу ды-
кIуэжынукъым», — мурад 
тщIыри, дэфтэрхэр къэд-
мыгъуэту дыувыIакъым. Ди 
лъэпкъэгъу щIалэм Совет 
Союзым и лIыхъужьыцIэр 
къызэрыхуагъэфэщам щы-
хьэт техъуэ тхылъымпIэр 
къыщыдгъуэтам, абы ды-
зэрыщыгуфIыкIар псалъэ-
кIэ къэIуэтэгъуейщ, — игу 
къигъэкIыжащ Шорэм.

Апхуэдэу, Шорэ Ахьмэд и 
фIыгъэкIэ, ЛIыхъужьыцIэр 
зейм лъысыжащ. Хэкупсагъэ, 
лъэпкъыпсагъэ зэрихьам 

Дыхуейщ щхьэхуэу ды-
къытеувыІэну хэкупсэ, лъэ-
пкъыпсэ лэжьыгъэр сыт щы-
гъуи зэпымыууэ, фІагъ лъагэ 
иІэу здекІуэкІ, Черкесск къа-
лэм дэт, зи № 18 гимназием. 
НэхъыщІэ дыдэ классхэм 
щегъэжьауэ 11-нэм кІуэхэ-
ри хэту, егъэджакІуэхэри, 
анэ-адэхэри ящІыгъуу гим-
назием и пщІантІэм щы-
халъхьащ удз гъагъэ даха-
щэ — китайская роза-ги-
бискус жыхуиІэм хуэдэ гуэ-
рэнхэр. Абыхэм я бжыгъэр 
18 мэхъу икІи ар ауэ сыт-
ми къыхахакъым, атІэ гуп-
сысэ куу хэлъщ. 

— Ди гимназиер зыхиубы-
дэ «Медсанчасть» районыр 
икъукІэ бейщ лІыхъужьхэм-
кІэ, ди еджапІэр зэрыгушхуэ-
хэмкІэ. Апхуэдэу, Хэку зауэ-
шхуэм, СВО-м хэкІуэда нэ-

ИлъэсиплІ хъуауэ ди къэра-
лым къыщокІуэкІ «Сад памяти» 
Лъэпкъыбэ акцэр. Абы хэтщ Уры-
сей Федерацэм и хэгъуэгу къэс, 
къинэмыщІауэ — ди къэралым 
къыгуэт, къыдэзыщтэ къэралы-
гъуэ 35-рэ. 

Илъэси 4-м къриубыдэу, акцэм 
хэлэжьыхьащ цІыху мелуани 5-м 
щІигъу икІи жыгыщІэ цІыкІу мел-  
уани 100 хасащ. Абы щыщу КъЧР-м 
мини 100 щагъэтIысащ. 

Хэку зауэшхуэм хэкІуэдахэм, 
иджы — СВО-м зи щхьэ щызы-
гъэтІылъахэм, я фэеплъу, зауэлІ 
хъыжьэхэм я хахуагъэм и нагъы-
щэу илъэс къэси жыгыщІэ цІыкІуу 
мелуан 27-м щІигъу хасэ. Акцэм 
нэгъуэщІ муради и лъабжьэщ — 
жыгхэр нэхъыбэ щІын, мэзхэр 
зэфІэгъэувэжын. 

СВО-м хэт ди хэкуэгъу зауэлІ-
хэм я унагъуэхэм мы гъэм хуа- 

«Сад памяти» Лъэпкъыбэ акцэр

Фэеплъыр ужьыхкъым зэрыхэтам. Ар тхыдэ къэхъукъа-
щІэу къыдолъытэ. АтІэ илъэс зы-
тІущ текІыжа нэужь, жыгыщІэхэр 
ин хъуауэ, еджапІэ пщІантІэри, Іэ-
хэлъахэри ягъэбжьыфІэу долъагъу-
ри, Іуэху угъурлыми, ар зытеухуа-
уэ щыта къэрал тхыдэ Іыхьэ-    
ми — ТекІуэныгъэм и Махуэм — 
дрегъэгупсыс. Апхуэдэ къабзэщ 
мы еджапІэм щеджэ щІэблэри. 

Мы гъэм мэлыжьыхьым и 19-22 
махуиплІым къриубыдэу жыгыщІэ 
цІыкІуу мини 9 ди республикэм 
щыхасащ. Апхуэдэ лэжьыгъэхэм жы-
джэру хэтащ волонтер мин 1,5-м 
щІигъу. 

ЛІыгъэмрэ гуеигъэмрэ я фэеплъ 
акцэм и Іуэхугъуэ нэхъыщхьэхэр 
Карачаевск къалэм къыщагъэщІа 
хытІыгу ЩхъуантІэ паркыщІэм мэ-
лыжьыхьым и 27-м щрагъэкІуэкІащ.

Акцэм хэтащ СВО-м хэкІуэда 
зауэлІхэм я унагъуэ 11, Прави-
тельствэм, властым, къулыкъу зэ-
хуэмыдэхэм я лІыкІуэхэр. 

Акцэм щІэблэм пещэ
рыбгэ 18-м дрогушхуэ икІи 
я фэеплъым и нагъыщэу 
аращ удз гъагъэ гуэрэн 18 
къыщІыхэтхар. А 18-м ящы-
щу 3-р мы еджапІэм-гим-
назием щеджащ, СВО-м псэ-
емыблэжу хэтащ, хэкІуэдащ. 

Ди еджакІуэхэм, гъэсэн-
хэм сыт щыгъуи ядыдоІыгъ 
Хэку зауэшхуэми, СВО-ми 
теухуа хъыбархэр, щапхъэ-
хэр, псалъэхэр щІэзыгъэ-
быдэж Іуэхугъуэхэр. Ап-
хуэдэ лэжьыгъэр щІэблэм и 
псэ зыузэщІыныгъэм, хьэл-
щэныфІхэм щхьэмыпэкІэ 
къанэкъым икІи дызэры-
гушхуэн щІэблэ гимна-  
зием илъэс къэси къыщІо-
таджэ. «Сад памяти» акцэ-

ри апхуэдэ унэтІыныгъэ-
гупсысэщ и лъабжьэри, 
дрогушхуэ абы ди гуащІэ 
Іыхьэ зэрыхэтлъхьам,—жи-
Іащ еджапІэм и унафэщІым 
егъэджэныгъэ лэжьыгъэм-
кІэ и къуэдзэ Арэхэ Розэ. 

Зи №18 къалэ гимнази-
ем щеджа щІалищым я 
цІэр мыкІуэдыжыну тхы-
дэм къыхэнэнущ. Абы къы-
щымынэу, зыщеджа еджа-
пІэм абыхэм пщІэрэ щІыхь-
рэ хуащІу, «Сад памяти» 
акцэм ипкъ иту, я цІэкІэ 
хуагъэтІысащ дяпэкІэ удз 
гъагъэ дахэу пщІантІэм 
щыфІэрэфІэну, лІыгъэмрэ 
цІыхугъэмрэ зэрыпІалъэн-
шэ фІыгъуэм я нагъыщэу 

щытыну удз гъагъэ гуэ-
рэнхэр.  

Дыхуейт лІыхъужь къэс 
дыкъытеувыІэну, ди щІэ-
джыкІакІуэр нэІуасэ хуэт-
щІыну.  

БАГОУТДИНОВ Вита-
лий Павлович

1993 гъэм мазаем и 23-м 
къалъхуащ.

СВО-м щыІэу, и зауэлІ 
къалэнхэр игъэзащІэу, 2022 
гъэм, жэпуэгъуэм и 14-м 
Херсон областым и Іэхэлъа-
хэхэм щыхэкІуэдащ.   

СКИДАНОВ Станислав 
Витальевич

1994 гъэм гъатхэпэм и 
10-м къэхъуащ. Украинэм, 
Луганск, Донецк ЦІыхубэ 

республикэхэм, и зауэлІ къа-
лэнхэр щигъэзащІэу, 2022 
гъэм фокІадэм и 5-м хэ-
кІуэдащ.

КУЗЬМИН Андрей Вла-
димирович

1985 гъэм шыщхьэІум 
и 15-м къэхъуащ. СВО-м 
езыр хуейуэ, доброволецу 
кІуащ. 2022 гъэм шыщхьэ-
Іум щегъэжьауэ щыІащ.

А гъэ дыдэм, шыщхьэІум 
и 6-м хэкІуэдащ, щІытІым 
къыдадза биишэм зэрылІы-
кІын уІэгъэ хьэлъэр къы-
тридзэри. 

ЗауэлІ хахуэхэм — ену 
фэеплъ, ену щІыхь! Фэ — 
Урысейм фригушхуапІэщ!

Фэ — Хэкум фрищІыхьщ!
ЗауэлІхэм я сурэтхэм 

тетха а псалъэхэр хэти ди 
гум къиІукІ фэеплъ джэр-
пэджэжщ. 

ТУАРШЫ Ирэ

Хьэбэз муниципальнэ районым щыIэ курыт еджа-
пIэхэм «Окна Победы» зи фIэщыгъэцIэ Урысейпсо 
хэкупсэ акцэ щекIуэкIащ.

Накъыгъэм (майм) и 9-м хуэкIуэу, къэралым и сыт 
хуэдэ хэгъуэгуми Хэку зауэшхуэм ТекIуэныгъэр къызэ-
рыщытлъэщауэ щытам теухуауэ дауэдапщэхэр ирагъэ-
кIуэкI. Апхуэдэщ «Окна Победы» хэкупсэ акцэри. 

Хабзэ яхуэхъуауэ, ди хэгъуэгум 
щыIэ курыт еджапIэхэр, сабий 
IыгъыпIэхэр жыджэру абы хэтщ. 

 «Окна Победы» акцэм и къалэн 
нэхъыщхьэр щIалэгъуалэм хабзэ-
хэр, тхыдэр янэхьэсынращ, Уры-
сей псомкIи мыхьэнэ зиIэ махуэ-
щIыр нэхъ IупщIу зыхагъэщIэнращ, 
ТекIуэныгъэр къэзылъэща лIы-
хъужьхэм пщIэ хуащIу ныбжьы-
щIэхэр къэгъэтэджынращ. 

"Бессмертный полк"
ХЬЭБЭЗ, АДЫГЭ-ХЬЭБЛЭ 

муниципальнэ районхэм ит 
курыт еджапIэхэм щеджэ-
хэр, абыхэм я егъэджакIуэ-
хэмрэ адэ-анэхэмрэ, ды-
къызытекIыжахэм я хахуа-
гъэм пщIэ хуащIу, хэтащ 
«Бессмертный полк в каж-
дой школе» Урысейпсо акцэм.

Сабийхэр гуфIэгъуэ ли-

МахуэщIым и нагъыщэу
«Окна Победы»

Газетым и къыкIэлъыкIуэ къыдэкIыгъуэр 
накъыгъэм (майм) и 16-ращ.

нейкэхэм хэуващ Хэку за-
уэшхуэм хэта я Iыхьлыхэм 
я сурэтхэр яIыгъыу, дакъи-
къэкIэ щыму хуэщыгъуащ 
абыхэм я фэеплъым. Абы 
иужькIэ, класс къэс щекIуэ-
кIащ «Разговоры о важном» 
класс сыхьэтхэр, Хэку зауэ-
шхуэм теухуа уэрэдхэр 
жаIащ, усэхэм къеджащ.

ПАЩIЭ Хьэдис

МылIэжыпсэхэр дохъумэ

гуэшащ псынщIэу зызыужь лІэу-
жьыгъуэм хуэдэ мыІэрысей жы-
гыщІэ цІыкІу 1200-рэ. 

«Сад памяти» акцэм ипкъ иту, 
республикэм и щІыпІэ зэхуэмы-

дэхэм жыгыщІэ цІыкІухэр щыха-
сащ илъэс зэхуэмыдэхэм. Псалъэм 
папщІэ, газетыр ирогушхуэ Ботэ-
щей къуажэ курыт еджапІэм "туя" 
жыгыщІэ цІыкІухэр щыхасэм  ды-

